NAMMINERSORNERULLUTIK OQARTUSSAT - GR@ONLANDS HIJEMMESTYRE — GREENLAND HOME RULE

Inuussutissarsiornermut Suliffeqarnermullu Naalakkersuisoqarfik

Naalakkersuisoq m
Landsstyreomradet for Erhverv og Arbejdsmarked
Landsstyremedlemmet

Ministry of Industry and Labour 2

The Minister

Inatsisartuni ilaasortaq Agathe Fontain, Inuit Atagatigiit

Asasara Agathe Fontain
5. marts 2009
Sagsnr.

Naalakkersuisunut apeqquteqaateqarlutit inuussutissarsiutinik siuarsaanermut

illumut Nutaaliorfimmut Sisimiuniittumut ingerlatsinermut tapiissutit g;’ggb;ks :601

. . . . . . . . . uu

unitsinneqarnerannut tunngavigineqartut pillugit paasiniaavutit. Ogltel +299 34 50 00
Fax +299 32 56 00
ip@gh.gl

Eqqorpoq, Inuussutissarsiornermut Suliffeqgarnermullu Naalakkersuisoqarfik
december 2008-mi illunut nutaaliorfinnut nalunaarutegarmat, ingerlatsinermut
tapiissutit 1. juli 2009-mi atuutilersumik atorunnaarsinnegassasut.
Ajuusaarnartumik inuussutissarsiutit siuarsarneqarnissaannut
Namminersornerullutik Oqartussat tapiissutaat 2005-mili ingerlatsinermut
taamaallaat atorneqartarsimapput, inuussutissarsiornerup siuarsarnegarnissaanut
atorneqaratik, tamannarpiarlu tunngavigalugu Inuussutissarsiornermut
Suliffeqarnermullu Naalakkersuisoqgarfiup aaqgqiivigineqartariagartutut naliligaa.

www.nanoq.gl

Tunuliaqutaasoq

Ukiog 2004-mi danskit naalakkersuisuisa aammalu nunatsinni naalakkersuisut
akornanni isumaqatigiissusiortoqarpoq immikkoortunut marlunnut
aningaasaliissutinik illuartitsisogassasoq, tassalu ilinniartitaanermut aammalu
inuussutissarsiutit siuarsarnegarnissaanut. Aningaasaliissutit taakku
inuussutissarsiutinik siuarsaavinnik marlunnik pilersitsisogarnissaanut
periarfissaqartitsilerput. Immikkoortunullu aningaasaliissutit pineqartut 2008-p
tungaannaanut atuutsinnegartussaammata 2007-mi suliniutinut tunngatillugu
qulaajaaneq aallartinnegarpoq, qulaajaanerullu siunertaraa illut nutaaliorfiit
ingerlanneqarnerini imaritinnegartut aammalu angusarineqgartut
nalilersoqgissaarneqgarnissaat. Qulaajaalluni sulinerup kingunerisaanik aammalu
maj 2007-mi isumasiogatigiilluni ataatsimiinnerup kingunerisaanik
inerniliunnegartoq tassaavoq, 2005-mi anguniagassatut aalajangiussat aammalu
naatsorsuutigineqartut naammassineqgarsimanngitsut. Anguniakkamut sanilliullugu
illut nutaaliorfiit aaqqissuussaaneri aammalu ataatsimut isigalugu nunatsinni
inuussutissarsiutit siuarsarnegarnissaanik suliniutegarnermut tapertaanerat
peqataanerallu tamakkiisumik naapertuuttuusimanngitsoq ersersinneqarsimavoq.
Tamanna tunngavigalugu illut nutaaliorfiit aagqissuussaanermut
attuumassuteqarnerat pillugu nalilersueqgqittoqarnissaa nutaamillu
eqqgarsartogarnissaa pisariaqartinneqarput.

Maj 2007-mili ingerlatsinermut tapiissutit eqqartornegalerput. Tamatuma
malitsigisimavaa, ukioq 2008 aallartimmalli illunut nutaaliorfinnut
angusaqgarnissamik isumaqatigiissutegarnerit taamaallaat ukiut
affakkaartunngortinnegarneri. Pisariaqartinnegarpoq inuussutissarsiutinik
nutaaliornerit aaqqissuussaanerat ganoqg aaqgissuuteqqginneqgarsinnaanersoq
nalilersoqgissaassallugu, taamaaliornikkut anguniarneqartariagarpoq
aningaasaliissutit illut marluk ingerlatsinermut aningaasartuutaannut
matussutissaanerusutut ingerlannegartussaajunnaarlugit, paarlattuanilli ataatsimut
isigalugu inuussutissarsiutit ineriartortinneqarnerannut annertunerusumik
atorneqartussanngornissaat qulakkeerneqartussanngorlugu.

Misilittakkat takutippaat, 2005-imiit maannamut inuussutissarsiutinut
assigiinngitsunut aammalu nunap immikkoortortaasa inissisimanerannut
sanilliullugu nutaaliorniarluni suliniarneq annikippallaarsimasoq. Siunissaq
eqqarsaatigalugu nutaaliornerup siunertaata tamatigoornerusumik
nassuiaaserneqarnissaa. Unammisassaq tassaassaaq qulakkiissallugu,
nutaaliornermut sinaakkutassatut piumasagaatit pitsaanerpaatinnegarnissaat
apeqqutaatinnagu nunap immikkoortuani sumi inissisimaneq aammalu
suliassaqarfiit inuussutissarsiutillu suut siuarsaaviginegassanersut. Taamaammat
aaqgissuussaanerup nutarterneqarnerani qulakkeerniarnegassaagq,
nutaaliornermut nukiit atukkat nutaaliorniarluni suliniutegartunut
attuumassuteqarluinnarnissaat, minnerunngitsumillu inuussutissarsiutinik
aallartitsiniartunut aallartitsisunullu, suliffeqarfinnut minnerusunut akunnattumillu
angissusilinnut aammalu nunatsinni ilisimasanik katersivinnut
attuummassuteqarluinnarnissaat. Nutaaliornerullu iluani suliassaqarfiit aammalu
namminersorlutik pisortallu ingerlataanni inuussutissarsiornermik ingerlatsiviit
suleqatigiinneri imminnullu tapertariinneri nukittorsarneqarnissaat
sulissutiginegartariagarpoq.

Misilittakkat siuliani taakkartornegartut tunngavigalugit Inuussutissarsiornermut
Suliffeqarnermullu Naalakkersuisoqarfik aalajangereerpoq, nutaaliornermik
aaqgissuussineq allanngortinnegassasoq.

Taamaalilluni Inuussutissarsiornermut Suliffeqarnermullu Naalakkersuisoqarfik
siunertaganngilaq suliat aallartinneqareersut pingaaruteqarluinnartullu
unitsissallugit, taamaattorli nalilernegarpoq anguniakkamut naapertuukkunnaartoq
ingerlatsinermut tapiissutinik tunniussuinerup ingerlatiinnarnissaa, pingaartumik
pissutigalugu suliassagarfimmut aningaasaliussinnaasat killegarnerat.
Paarlattuanik gilanaarnarpoq nutaamik aammalu attanneqarluarsinnaasumik
atagatigiissaarluakkamik nunatsinnullu tamarmut iluaqutaanerusumik
sulegatigiinnerup nanginnegarnissaa.

Siunissamut isigisumik suliniuteqarnerup peqatigisaanik Inuussutissarsiornermut
Suliffeqarnermullu Naalakkersuisoqarfiup aalajangernerup matumani
eqqgartorneqartup kingunerisai pillugit qulaajaaneq sulissutigivaa, tassunga
ilanngullugu aaqgiinerit allat aallartinnegarsinnaanissaat pillugu misissuisogarluni.

Naatsorsuutigineqarpoq piffissami ganinnermi suliaq taanna
naammassineqassasoq taamaammallu uterfigeqqikkisussavakkit suliap,
nutaaliorfinni ullumikkut ingerlasuni suliat ingerlanneqgartut aammalu sulianik
pineqartunik soqutigisaqartut peqatigalugit suliarineqartup, naammassinerata
inernera pillugu ilisimatitsissutegarumallunga.

Suliniutit siunissamut sammisut

Nunatsinni nutaaliornermik suliagarnerup siunissamut sammitinneqarnissaa
qulakkeerneqarsinnaaqqullugu pisariaqartinneqarpoq nutaaliorneq pillugu
politikkikkut anguniakkat nutarterneqarnissaat tamannalu tunngavigalugu
Inuussutissarsiornermut Suliffeqarnermullu Naalakkersuisoqarfik nutaaliornermut
periaasissat nutaat tunngavilersorlugit suliamik ingerlatagarpoq. Ukiup matuma
ingerlanerani nutaaliorneq pillugu takorluukkat aammalu anguniakkat tamakkiisut
Naalakkersuisunit sagqummiunnegassapput. Takorluukkat aammalu anguniakkat
tunngavilersorneqassapput nutaaliornermut aaqqissuussaanerup 2004-mili
misilittagaqarfiginegarnera tunngavigalugu. Tamatumunnga tapiliullugu
aallaaviginegassapput suliassaqarfimmut tunngasut siusinnerusukkut
takorluugaallutillu anguniagaasimasut. Siunertaavoq nunatsinni nutaaliornerup
iluani ilisimasat misilittakkallu ataatsimut katersorneqarnissaat taakkulu sulinerup
ingerlagqinnerani nutaamik anguniagagalerniarnermi aallaavittut atornegarnissaat.

Nutarteriniarnermi aallarnisaanerit suliniutillu nutaat allaaserineqarnissaannut
atatillugu inuussutissarsiortut namminersortut, ARTEK, Kommunit
inuussutissarsiornermut gitiusoqarfii, sumiiffinni ingerlatseqatigiiffiit
(destinationsselskabit), GTE, GV, aammalu inuussutissarsiornermik ilinniarfiit il.il.
ginnuigineqassapput sulinerup ingerlaqgqginnerani peqataaqqullugit.
Pingaaruteqarluinnarpoq qitiulluinnarlunilu, pilersitsiniarnerit
tunngavissiornegarneranni ulluinnarni suliassanik isumaginnittussat peqgatigalugit
suliarineqarnissaat, pilersitsiniarnerillu nutaaliornermut tapertaallutillu ataatsimut
isigalugu nutaaliornermik pilersitsinermut tunngaviussapput, tamannalu
ingerlanneqassaaq aningaasaliussassatut sinaakkusiussat atuuttut aallaavigalugit.

Neriuppunga siuliani nassuiaatigineqgartut ilisimasagarnerulersissimassagaatsit
nutaalornermik suliniuteqarnerit ataatsimut isigalugit nutaamik
aaqgissuussaalernissaannik pisariaqartitsineq sumik tunngavegarnersoq,
Namminersornerullutimmi Ogartussat aningaasaliussinnaasaat killeqareeqisut
annertunerusumik ineriartortitsinermik siunertagarluni atorneqartariagarput
taamaaliornikkullu ilisimasanik katersiviit/ilisimasaqarfiit ullumikkumit
annertunerusumik atorneqarnissaannut pikkorinnerulertoqartariagarpoq.

Inussiarnersumik inuulluaqqusillunga
Med venlig hilsen

Siverth K. Heilmann
Naalakkersuisog/Landsstyremedlem

